
RESUMO DA XUNTA DE GOBERNO DE 16 DE XANEIRO DE 2006 
 
2.- Dar conta do Decreto da Alcaldía nomeando membro da Xunta de Goberno 
Local ao Concelleiro Francisco Candela Castrillo. 
Dáse conta do devandito decreto de data 10 de xaneiro de 2005 no que se designa 
como segundo tenente de alcalde, e polo tanto membro da Xunta de Goberno Loca, e 
voceiro do Grupo de Goberno a Francisco Candela Castrillo en substitución de Luis 
Toxo Ramallo. 
 
3.- Solicitudes de licencias de obras. 
Favorables.- 
LIC/2003/2005.- Manuel Ginarte Cabada.- Legalización das modificacións executadas 
na construcción de dous edificios na UA-17B do Plan Especial 1 na rúa Galeras nº 14 
 
Oficina de rehabilitación: 
Lic 2627/2005.- Fundación benéfica docente “Modesto Anide”: rehabiliatción de ático e 
cuberta na Porta da Pena nº 9. 
 
6.- Diversas propostas relativas a solicitudes de subvencións á Deputación 
Provincial de A Coruña. 
Acórdase solicitar á Deputación Provincial da Coruña ao abeiro da devandita 
convocatoria, unha subvención para a realización dunha campaña gráfica coordinada 
para promover os valores de igualdade nos institutos de educación secundaria, 
asociacións de veciños, centros socioculturais, asociacións de pais e nais de alumnos 
e centros de saúde do Concello de Santiago por importe de 35.960 euros. 
 
7.- Proposta da Concelleira Delegada de Centros Socioculturais relativa á 
aprobación das actividades de xaneiro, febreiro e marzo de 2006 da rede 
sociocultural. 
Apróbanse os gastos derivados das devanditas actividades, que ascende a un total de 
63.000 euros. 
 
8.- Proposta da Concelleira Delegada do Parque Móbil relativa á declaración 
como efectos non utilizables a diversos vehículos do Concello. 
Considerando o seu deterioro e deficente estado de conservación acórdase declarar 
como efectos non utilizables a un total de 8 vehículos do Parque Móbil así como 
proceder a entrega destes vehículos a un xestor autorizado para o tratatamento destes 
tipo de residuos. 
 
9.- Proposta do Concelleiro Delegado de Deportes relativa á autorización para 
celebrar diversas probas no parque da granxa do Xesto. 
Autorízase a celebración das seguintes probas a disputarse o 28 de xaneiro pola mañá 
no Parque da Granxa do Xesto: 
-Campionato Galego Universitario de Campo a Través 
-Campionato Galego Universitario de Orientación 
-I Trofeo escolar de Orientación “Granxa do Xesto”. 



 
10.- Dar conta da sinatura da terceira Addenda ao Convenio de cooperación 
entre o Concello de Santiago de Compostela e a Consellería de Economía e 
Facenda o 29 de xullo de 1996. 
Dáse conta da devandita addenda asinada o 19 de decembro de 2005. Esta addenda 
contempla o financiamento das obras das instalacións deportivas previstas no 
convenio asinado o 29 de xullo de 1996 e nas súas posteriores addendas do 15 de 
xuño de 2000 e 9 de xuño de 2005 cun importe total de 1.238.20,47 euros distribuido 
en dúas anualidades (2006 e 2007).  
O convenio de xullo de 1996  establece que o Concello formularía e tramitaría a 
modificación puntual das determinacións do PXOU no ámbito dos terreos propiedade 
da Xunta de Galicia a carón do antigo Hospital de San Lázaro. A Xunta cedería nestes 
terreos unha superficie de 20.000 m2  para equipamento deportivo e financiaría a 
urbanización da parcela cun gasto máximo de 150 millóns de pesetas,  
 
11.- Adxudicación do servizo corporativo de telefonía fixa para envío de voz do 
Concello de Santiago.  
Adxudícase o devandito servizo á empresa Telefónica de España, SAU, polo importe 
de 149.253 euros. 
 
12.- Adxudicación do servizo corporativo de telefonía móbil para envío de voz e 
datos do Concello de Santiago.  
Adxudícase o devandito servizo á empresa Telefónica Móviles España SA, polo 
importe de 41.630,33 euros. 
 
13.- Adxudicación do servizo corporativo de transmisión de datos do Concello 
de Santiago.  
Adxudícase o devandito servizo á empresa R Cable y Telecomunicaciones Galicia SA 
polo importe de 36.098,90 euros. 
 
14.- Proposta do Concelleiro Delegado de Urbanismo relativa á ratificación do 
texto definitivo do convenio de execución de planeamento na Finca do Espiño. 
Acórdase ratificar o texto definitivo do convenio de execución de planeamento na 
Finca do Espiño. 
 
15.- Proposta do Concelleiro Delegado de Urbanismo relativa á aprobación 
definitiva do Proxecto de equidistribución da finca do Espiño. 
Acórdase aprobar definitivamente o proxecto de equidistribución da finca do Espiño. 
 
 



 
Ampliación puntos 11, 12 e 3 da Xunta de Goberno: adxudicación do servizo de 
telecomunicacións de voz e datos do Concello de Santiago de Compostela. 
 

 
O servizo de telecomunicacións divídese en tres apartados, que deron lugar a tres 
concursos independentes co fin de facilitar o acceso ós distintos operadores. A 
conexión entre os dous sistemas de telefonía era requisito do prego. 
 

- Telefonía fixa corporativa 
- Telefonía móbil corporativa 
- Transmisión de datos: Conexión a Internet e conexión de datos entre 

edificios nos casos nos que non se conte con liñas propias. 
 

Motivación do concurso: A adxudicación anterior data de xaneiro de 2003, polo que 
era necesaria a revisión de prezos e de tecnoloxía, ademais de facilitar a incorporación 
de novos servizos como a utilización de transmisión de datos vía teléfono móbil, que 
non se contemplaba no seu momento. 
 
As facturacións calculadas para este concurso obtivéronse sobre parámetros como o 
número de minutos e chamadas rexistradas nos exercicios anteriores. A facturación 
final anual neste tipo de adxudicacións baséase en prezos unitarios, e dependerá do 
consumo, as liñas contratadas, os novos servizos ofrecidos, etc. 
 
SERVIZO DE TELEFONÍA FIXA 
 
O provedor actual é Telefónica de España, adxudicándose novamente a este operador 
a telefonía fixa no concurso actual. 
Fronte a unha facturación de aproximadamente 205.000 euros, a oferta económica 
actual é de 149.253 euros, o que supón un 27% de baixa. 
 
Ademais da oferta económica global, é salientable a actualización tecnolóxica do 
equipamento, a mellora no sistema de xestión de incidencias e de control e 
seguimento da facturación e consumo, a inclusión de persoal técnico de apoio para o 
mantemento do sistema de telefonía, e a integración de todas as liñas que dependen 
do Concello no sistema de telecomunicacións corporativo.  
  
SERVIZO DE TELEFONÍA MÓBIL 
 
O provedor actual é Telefónica Móviles, adxudicándose novamente a este operador a 
telefonía móbil no concurso actual. 
 
Fronte a unha facturación de aproximadamente 120.000 euros, a oferta económica 
actual é de 41.630,33 euros., o que supón un 65% de baixa. 
 



Ademais da oferta económica global, é salientable a actualización tecnolóxica do 
equipamento, para o que se inclúe un plan de actualización de terminais, a mellora no 
sistema de xestión de incidencias e de control e seguimento da facturación e 
consumo, así como financiamento de proxectos de mobilidade seleccionados polo 
Concello.  
 
Neste senso, indicar que, como é lóxico, estas cifras non inclúen o consumo de futuros 
proxectos, como é o caso da utilización de UMTS para os proxectos de mobilidade 
comentados. 

 
SERVIZO DE TRANSMISIÓN DATOS 
 
O provedor actual é AUNA (ONO), pasando a ser R o novo operador adxudicatario do 
servizo de transmisión de datos no concurso actual. 
 
Fronte a unha facturación de aproximadamente 40.000 euros, a oferta económica 
actual é de 36.098,90 euros., o que supón un 9,8% de baixa. 
 
Cabe dicir que esta oferta económica realízase sobre a base da conexión de 17 sés co 
edificio principal, fronte ás 9 sés conectadas actualmente, polo que a baixa é 
realmente superior. 
 
Ademais da oferta económica global, saliéntase a modificación da tecnoloxía para un 
incremento considerable do caudal de acceso a Internet e da conexión corporativa, é 
dicir, a conexión entro os distintos edificios administrativos. Tamén se contará cunha 
liña de telecomunicacións de alta capacidade que conectará Raxoi co portal web 
municipal (www.santiagodecompostela.org), do que se ten contratado o aloxamento 
precisamente con R, o que permitirá a posta en marcha de novos servizos de 
tramitación on-line na Carpeta Cidadá. Melloran tamén os sistemas de control e 
xestión de rede.  
 


